
GAIRM GU ÙRNAIGH: LATHA NA SÀBAID 23mh dhen LÙNASTAL 
 
Ùrnaigh aig 7f 
 
Dè cho math ’s a tha sinn a’ deileagadh ri dùbhalanan?  Gun teagamh, bidh 
sinn a’ deileagadh riutha nas fheàrr no nas miosa ann an co-theacsaichean 
diofraichte.  Tha e soilleir ged-tà, gum bi cùisean a’ dol nas fheàrr leinn nuair a 
tha caraidean ri ar taobh.    
 
Tha amas romhainn uile mar phàirt de bhodhag Chrìosda. Tha an dòigh anns a 
bhios sinn ga choileanadh à rèir muinntir eile na coimhearsnachd.  Lorgaidh 
sinn cridhe ar n-adhraidh ann a bhith a’ leanntainn a’ chùrsa seo, mar 
fhreagairt do thròcair Dhè.  Ann am bodhag Chrìosda, tha tàlantan agus fèin-
aithne againn a tha aonaichte (Ròmanaich 12: 1 - 8).  Aig an aon àm, chan eil e 
idir furasta a bhith a’ coileanadh an dleasdanais seo anns na làithean doirbh 
agus neònach anns a bheil sinn.  Ach tha fios is cinnt againn nach eil sinn nar n-
aonar, oir tha làn earbsa againn ann an tròcair Dhè.  Dèanamaid ùrnaigh: 
 
A Dhè bheò, a Dhè na tròcaire, 
Tha sinn uile gu lèir eismileach air do thròcair. 
Glèidh sinn, agus na h-uile air a bheil thu a’ gairm, 
fo sgàil do sgèith. 
A Thighearna, na do thròcair, 
èist ri ar n-ùrnaigh. 
 
A Dhè bheò, a bheir dhuinn tròcair, 
tha sinn a’ gabhail ri do thiodhlac ghràsmhòr, 
agus tha sinn a’ tairgsinn ar beatha ann an seirbheis dhut agus do ar 
choimhearsnaich. 
Gabh rinn mar a tha sinn, agus glèidh sinn na do ghràdh. 
A Thighearna, na do thròcair, 
èist ri ar n-ùrnaigh. 
 
A Dhè, tha thu a’ dùsgadh tròcair annainn. 
Deònaich gum bi sinn tròcaireach do chàch. 
Deònaich gum bi sinn mòthachail gu bheil sinn mar phàirt de shluagh Dhè agus 
gu bheil sinn ag obair còmhla. 
A Thighearna, na do thròcair, 
èist ri ar n-ùrnaigh. 
 



A Dhè bheò, a dhèonaicheas tròcair do chàch, 
Gairm sinn a-rithist gus adhradh a thoirt dhut. 
Anns an àite far a bheil sinn, nar n-aonar no ann an cuideachd, 
gabh ri ar n-adhradh tro Ìosa Crìosd ar Tighearna. 
A Thighearna, na do thròcair, 
èist ri ar n-ùrnaigh. 
 
A Dhè bheò, A Dhè na tròcair, 
lìonaidh cliù d’ainme gach uile thìr. 
Deònaich gum foillsich sinne, a fhuair do thròcair, cliù d’ainme far a bheil sinn. 
A Dhè, na do tròcair, 
èist ri ar n-ùrnaigh. 

